Монгол Улсын Их Хурлын 2009 оны хаврын ээлжит чуулганы Төрийн байгуулалтын байнгын хорооны 2009 оны 6 дугаар сарын 3-ны өдөр (Лхагва гараг)-ийн хуралдаан 17 цаг 20 минутад Төрийн ордны “Б” танхимд эхлэв.

Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 21 гишүүнээс 12 гишүүн ирж, 57.1 хувийн ирцтэй байв. 


Чөлөөтэй: Су.Батболд, Ж.Батсуурь, Г.Баярсайхан, Д.Дондог, Д.Загджав, Э.Мөнх-Очир, Д.Одхүү, Ц.Мөнх-Оргил, Ж.Сүхбаатар;


Нэг. Монгол Улсын Ерөнхийлөгчийн бүрэн эрхийг хүлээн зөвшөөрөх тухай хуулийн төсөл
Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, нарийн бичгийн дарга Ч.Содномцэрэн, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Н.Цогтсайхан, УИХ-ын Төрийн байгуулалтын байнгын хорооны референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав. 

Монгол Улсын Ерөнхийлөгчийн анхан шатны сонгуулийн дүнг Сонгуулийн ерөнхий хорооны дарга Н.Лувсанжав танилцуулав. 

Танилцуулгатай холбогдуулан УИХ-ын гишүүдээс асуулт, санал гараагүй болно. 


Ө.Энхтүвшин: - 1. Монгол Улсын Ерөнхийлөгчийн анхан шатны сонгуулийн санал хураалт хүчин төгөлдөр болсон гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
11


Татгалзсан:

0


Бүгд:


11


Гишүүдийн 100.0 хувийн саналаар дэмжигдлээ.


2. Нэр дэвшигч Цахиагийн Элбэгдорж Монгол Улсын Ерөнхийлөгчөөр сонгогдоход харшлах шалтгаан байхгүй гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
11


Татгалзсан:

0


Бүгд:


11


Гишүүдийн 100.0 хувийн саналаар дэмжигдлээ.

Хоёр. Монгол Улсын Ерөнхийлөгчийн тангараг өргөх тов тогтоох тухай УИХ-ын тогтоолын төсөл
Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, нарийн бичгийн дарга Ч.Содномцэрэн, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Н.Цогтсайхан, УИХ-ын Төрийн байгуулалтын байнгын хорооны референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав. 

Тогтоолын төслийг Байнгын хорооны дарга, УИХ-ын гишүүн Ө.Энхтүвшин танилцуулав. 


Ө.Энхтүвшин: - Монгол Улсын Ерөнхийлөгчийн тангараг өргөх өдөр, цагийн товыг 2009 оны 6 дугаар сарын 18-ны өдрийн 11 цаг 00 минут байхаар тогтоосугай гэсэн УИХ-ын тогтоолын төслийг дэмжиж байгаа гишүүд гараа өргөнө үү. 


Зөвшөөрсөн:
11


Татгалзсан:

0


Бүгд:


11


Гишүүдийн 100.0 хувийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Ө.Энхтүвшин  УИХ-ын чуулганы нэгдсэн хуралдаанд танилцуулахаар тогтов. 


Хуралдаан 17 цаг 35 минутад өндөрлөв.
Тэмдэглэлтэй танилцсан:

ТӨРИЙН БАЙГУУЛАЛТЫН БАЙНГЫН
ХОРООНЫ ДАРГА





Ө.ЭНХТҮВШИН
Тэмдэглэл хөтөлсөн:

ХУРАЛДААНЫ НАРИЙН
БИЧГИЙН ДАРГА





Ц.АЛТАН-ОД
МОНГОЛ УЛСЫН ИХ ХУРЛЫН 2009 ОНЫ 

ХАВРЫН ЭЭЛЖИТ ЧУУЛГАНЫ ТӨРИЙН БАЙГУУЛАЛТЫН 

БАЙНГЫН ХОРООНЫ 2009 ОНЫ 6 ДУГААР САРЫН 3-НЫ ӨДӨР 

(ЛХАГВА ГАРАГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 17 цаг 20 минутад эхлэв. 


Ө.Энхтүвшин: - Монгол Улсын Ерөнхийлөгчөөр сонгогдсон гэж үзэж бүрэн эрхийг нь хүлээн зөвшөөрөх тухай хуулийн төсөл, Монгол Улсын Ерөнхийлөгчийн тангараг өргөх тов тогтоох тухай УИХ-ын тогтоолын төсөл гэсэн хоёр асуудал хэлэлцье. Хэлэлцэх асуудлын талаар өөр санал байхгүй бол батлах уу? За баталъя. 


Ингээд асуудлаа хэлэлцэж эхэлье. 

Нэг. Монгол Улсын Ерөнхийлөгчийн бүрэн эрхийг хүлээн зөвшөөрөх тухай хуулийн төсөл

Одоо Сонгуулийн ерөнхий хороо Ерөнхийлөгчийн анхан шатны сонгуулийн санал хураалт дууссан өдрөөс хойш 30 хоногийн дотор Ерөнхийлөгчийн бүрэн эрхийг хүлээн зөвшөөрөх тухай асуудлыг УИХ-д өргөн мэдүүлнэ гэж заасны дагуу Байнгын хорооны хурлаар энэ асуудлыг хэлэлцэж байгаа. Ингээд УИХ-ын чуулганы хуралдааны дэгийн тухай хуулийн 33.3.1-д заасны дагуу Ерөнхийлөгчийн анхан шатны сонгуулийн дүнгийн танилцуулгыг Сонгуулийн ерөнхий хорооны дарга Н.Лувсанжав хийнэ. 


Н.Лувсанжав: - УИХ-ын эрхэм гишүүд ээ, 


Сонгуулийн ерөнхий хороо Монгол Улсын Ерөнхийлөгчийн сонгуулийн анхан шатны сонгуулийн нэгдсэн дүнг илтгэж байна. 2009 оны 5 дугаар сарын 24-ний Ням гарагт санал хураасан Монгол Улсын Ерөнхийлөгчийг сонгох анхан шатны сонгууль хуулийн дагуу явагдаж өнгөрлөө. 


Сонгуулийн ерөнхий хороо сонгуулийн хууль, тогтоомжийг нэг мөр хэрэглэх, сонгуулийг бүхэлд нь Монгол Улсын хууль, тогтоомжийн дагуу явуулах зорилгоор хуульд заасан журам заавруудыг батлан мөрдүүлж, Ерөнхийлөгчийн сонгуулийн хуулийг хэрэгжүүлэх ажлын төлөвлөгөө, хуваарь гарган баталж, сонгуулийн нутаг дэвсгэрийн болон салбар хэсгийн хороодын дарга, гишүүдийн нэгдсэн семинарыг нийслэл хот, аймгийн төв, сумдад зохион байгуулж, анхан шатны сонгуулийн бэлтгэлийг хангах ажлыг эхнээс нь цэгцтэй явуулах нөхцөлийг хангаж ажиллалаа. 


Нэгдсэн удирдамж чиглэлийн дагуу Сонгуулийн ерөнхий хорооны гишүүд аймаг, сум, баг, нийслэлийн хороодод хүрч ажиллалаа. Монгол Улсын Ерөнхийлөгчийн сонгуулийн бэлтгэл хангах, удирдан зохион байгуулах үүрэг бүхий сонгуулийн нутаг дэвсгэрийн 22 хороо, түүний салбар 338 хороо, хэсгийн 1698 хороог улсын хэмжээнд байгуулж..


Ө.Энхтүвшин: - Н.Лувсанжав дарга аа, жаахан товчилчих. Энэ нөгөө тарсан материал байгаа учраас. 


Н.Лувсанжав: - Нийтдээ 18 мянга 363 хүн ажиллаж сонгуулийн бэлтгэлийг хангасан. Анхан шатны сонгуулийн нэрийн жагсаалт бичигдсэн 1 сая 493 мянга 217 сонгогчийн 73.59 хувь буюу 1 сая 98 мянга 875 сонгогч санал хураалтад оролцсон. 


Монгол Улсын иргэний баримт бичиг, бүртгэл, шилжилт хөдөлгөөний асуудал бүрэн цэгцрээгүй, сонгуулийн бэлтгэл ажилд бас сонгох эрхээ эдлэхэд бэрхшээлтэй байдлыг үүсгэсэн. Гэхдээ эдгээр асуудлыг тухай бүр нь зохицуулж шийдэж ажиллалаа. Цаашид эдийн засаг, хууль зүйн арга замаар төрөөс бүрэн гүйцэд зохицуулан шийдвэрлэх шаардлагатай байгаа юм. 


Анхан шатны сонгуулийн ажлыг бүхэлд нь авч үзвэл сонгуулийн нутаг дэвсгэрийн болон салбар хэсгийн хороод эрх үүргийнхээ хүрээнд ажлаа хуулийн дагуу зохион байгуулсан. Энэ нь сонгуулийн дүн нөлөөлөхүйц ноцтой зөрчил гаргахгүй байх нөхцөлийг бүрдүүлсэн гэж Сонгуулийн ерөнхий хороо үзэж байна. 


Монгол Улсын Ерөнхийлөгчийн сонгуулийн санал хураалтын явцыг 10 гаруй орны 56 ажиглагч ажиглалаа. Мөн гадаад орнуудын хэвлэл мэдээллийн байгууллагын сурвалжлагчид сурвалжлалаа. Сонгуулийн үйл ажиллагааны талаар ажиглагчдын үнэлэлт дүгнэлт бас хэвлэл мэдээллээр гарсныг та бүхэн танилцсан байх. 


Монгол Улсын Ерөнхийлөгчийн анхан шатны сонгуулийн нэгдсэн дүнг гаргахад МАХН-аас нэр дэвшсэн Намбарын Энхбаяр саналаа өгсөн нийт сонгогчдын 47.41 хувийн, Ардчилсан намаас нэр дэвшсэн Цахиагийн Элбэгдорж 51.21 хувийн санал авсан дүн гарсан. 


Монгол Улсын Ерөнхийлөгчийн анхан шатны сонгууль хуулийн дагуу, сонгуулийн санал хураалт хуулийн дагуу хүчин төгөлдөр болсон гэж Сонгуулийн ерөнхий хороо үзэж байна. Иймээс Монгол Улсын Үндсэн хуулийн 31 дүгээр зүйлийн 4, Монгол Улсын Ерөнхийлөгчийн сонгуулийн хуулийн 41 дүгээр зүйлийн 1 дэх хэсгийг үндэслэн Монгол Улсын Ерөнхийлөгчийн анхан шатны сонгуульд оролцсон нийт сонгогчийн олонхийн санал авсан Цахиагийн Элбэгдоржийг Монгол Улсын Ерөнхийлөгчөөр сонгогдсон гэж үзэж бүрэн эрхийг нь хүлээн зөвшөөрөх тухай асуудлыг Монгол Улсын Их Хуралд өргөн мэдүүлээд байна. 


Энэхүү асуудлыг Байнгын хорооны хуралдаанаар хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


Ө.Энхтүвшин: - Баярлалаа. Н.Лувсанжав даргад баярлалаа. Асуулт тавих гишүүн байна уу? Үг хэлэх гишүүн байна уу? Алга байна. Одоо ингээд санал хураалт явуулъя. 


Энэ ийм байна. Монгол Улсын Ерөнхийлөгчийн сонгуулийн хуулийн 41 дүгээр зүйлийн 3 дахь хэсэг, УИХ-ын чуулганы хуралдааны дэгийн тухай хуулийн 33.3.5-д тус тус заасны дагуу анхан шатны сонгуулийн санал хураалт хүчин төгөлдөр болсон, нэг.


Хоёрт, нэр дэвшигч Ерөнхийлөгчөөр сонгогдоход харшлах шалтгаан байхгүй гэсэн хоёр асуудлаар тус тусад нь санал хураалтыг явуулна гэсэн байгаа. Энэ дагуу санал хураалтыг явуулъя. Тийм байхаа. Хууль дээр тийм байгаа, тийм ээ. Тус тусдаа явуулна.


Нэгдүгээрт нь, Монгол Улсын Ерөнхийлөгчийн анхан шатны сонгуулийн санал хураалт хүчин төгөлдөр болсон гэж үзэж байгаа энэ саналыг дэмжиж байгаа гишүүд гараа өргөнө үү. 


11-ээс 11. 


Дараа нь. Нэр дэвшигч Цахиагийн Элбэгдорж Монгол Улсын Ерөнхийлөгчөөр сонгогдоход харшлах шалтгаан байхгүй гэсэн энэ асуудлаар санал хураалтыг явуулж байна. Энэ саналыг дэмжиж байгаа гишүүд гараа өргөнө үү. 


11-ээс 11. 


Ингээд Монгол Улсын Ерөнхийлөгчийн анхан шатны сонгуулийн санал хураалт хүчин төгөлдөр болсон гэдэг дээр 100.0 хувийн санал Байнгын хорооны гишүүд өгч байна. 

Хоёр. Монгол Улсын Ерөнхийлөгчийн тангараг өргөх 

тов тогтоох тухай

Ө.Энхтүвшин: - Ингээд дараа нь Үндсэн хуулийн 32 дугаар зүйлийн 2 дахь хэсэг, Монгол Улсын Ерөнхийлөгчийн тухай хуулийн 5 дугаар зүйлийн 1, 2 дахь хэсэгт заасны дагуу шинээр сонгогдсон Ерөнхийлөгч УИХ Ерөнхийлөгчөөр сонгогдсон гэж үзэж бүрэн эрхийг нь хүлээн зөвшөөрсөн хууль гаргаснаас хойш 30 хоногийн дотор УИХ-аас товлон тогтоосон өдөр УИХ товлон тогтооно гэж заасан байгаа юм. Энэний дагуу Монгол Улсын шинээр сонгогдсон Ерөнхийлөгчийн тангараг өргөх тухай товыг та бүхэнд тараасан байгаа. 


Энэ дээр юу гэж байна вэ гэхээр Монгол Улсын Их Хурлын тогтоол. Монгол Улсын Үндсэн хуулийн 32 дугаар зүйлийн 2 дахь хэсэг, Ерөнхийлөгчийн тухай хуулийн 5 дугаар зүйлийн 2 дахь хэсгийг үндэслэн Монгол Улсын Их Хурлаас ТОГТООХ нь: 


Цахиагийн Элбэгдорж Монгол Улсын Ерөнхийлөгчийн тангараг өргөх өдөр, цагийн товыг 2009 оны 6 дугаар сарын 18-ны өдрийн 11 цаг 00 минут байхаар тогтоосугай гэсэн ийм УИХ-ын тогтоолын төслийг та бүхэнд танилцуулж байна. 


Энэ саналыг дэмжиж байгаа гишүүд гараа өргөнө үү. 


11-ээс 11. 


Ингээд 100.0 хувийн саналаар хуулийн төсөл болон тогтоолын төслийг дэмжлээ. 


С.Ламбаа: - Өгүүлбэр дээр нь редакци хийж болно биз дээ. 


Ө.Энхтүвшин: - Болно. Тэгэхдээ яг өмнөх жишиг юмнуудын дагуу хийгдсэн учраас хуулийн хэллэг, өмнөх жишгийг..


С.Ламбаа: - Ерөнхийлөгчийн тухай хууль гэж байхгүй шүү дээ. Монгол Улсын Ерөнхийлөгчийн тухай хууль л гэж байгаа шүү дээ. Нэр нь. Монгол гэдэг нь байхгүй юм уу? Тов дээр. 


Н.Энхболд: - Энэ юугаа бас хамт хийж байсан юм уу? Түрүүчийн удаад товоо. Хууль гарснаас хойш гэсэн болохоор гарсных нь дараа энэ тэр гэсэн юм байхгүй ингээд явчихад бас буруудах юм байхгүй биз, тийм ээ. 


Ө.Энхтүвшин: - Болж байгаа. Өмнөх жишгээ харахад л байгаа юм. Ингээд Байнгын хорооны хурлаар хэлэлцэх асуудлаа хэлэлцэж дууслаа. Байнгын хорооны гишүүдэд баярлалаа. 


Хуралдаан 17 цаг 35 минутад өндөрлөв.
Соронзон хальснаас хянаж буулгасан:


ХУРАЛДААНЫ НАРИЙН 


БИЧГИЙН ДАРГА

